Jakadan Amirka na Musamman Kan Harkokin Musulmi Game da Muhimmancin Sadaka

Wata mata ce, ‘yar Kasar Pakistan, ke taimaka wa ‘yarta,
wajen yin addu’a, a lokacin bikin Babbar Sallah, a Birnin
Lahore, na Kasar Pakistan.

Wannan Kasidar, Wakilin Kasar Amirka, na Musamman Kan Harkokin Al’'ummar Musulmai, Shaarik Zafar ne, ya wallafa ta, a shafin yanar-gizon gwamnati, a ranar 17 ga
watan Oktoba.

Muhimmancin Bayar da Sadaka
Daga Shaarik Zafar

Ranar 16, ga watan Oktoba, Sakataren Gwamnatin Amirka, John Kerry, ya kira liyafar Babban Sallah, watau Eid al-Adha, tare da jami’an harkokin diflomasiyya, da jami’an
gwamnati, da shugabannin Kungiyoyin al’'umma, da kuma al’ummar Musulman Kasar Amirka. Duk da yake an yi bikin sallar ne, na Eid al-Adha, a farkon wannan watan,
sakataren gwamnatin, da ni, mun yi farin cikin samun wannan damar, ta gayyatar mutane, da kuma gudanar da wannan muhimmin bikin, da wadanda suka halarta.

Kamar yadda sakataren gwamnatin ya nuna, a cikin jawabinsa, bikin sallar Eid al-Adha, ba na kawo Karshen aikin Hajji ba ne, kadai, har ma domin samun damar tunawa da
biyayyar Annabi Ibrahima, game da sadaukar da dansa, ta hanyar rarraba kayayyakin abinci da abubuwan da za su taimaka wa mabukata.

Muhimmancin abinda ke Kunshe a cikin bikin na Eid, ya shafi muhimmancin sadaukar da kai da kuma bauta — da girmama masu kai da komo, wajen taimaka wa masu
Karamin Karfi. Wannan sadaukar da kan, ga taimaka wa sauran jama’a, gaskiya ne, a dukan al’adun addinai, ciki har da na Islama. Kuma yayinda ake mayar da hankali ga
harkoki, a lokacin sallar ta Eid, irin su sadaka da tausayawa, a kowace rana, a daukacin fadin duniya, inda Musulmai ke daukar matakan inganta rayuwar kansu, ko iyalansu
kadai ba, har ma na al’umma da Kungiyoyin dake makwabtaka da su.

Mun lura da haka, a cikin jaruntakar da ma’aikatan harkokin kiwon lafiya suka nuna, a Yammacin Afrika, ciki har da marigayi, Dokta Sheik Umar Khan, na Kasar Sierra
Leone, wani Kwararre kan miyagun cututtuka, wanda ya kamu da cutar Ebola, a lokacin da yake duba wani marar lafiya.

Mun ga irin wadannan dimbin misalan ga bayar da shawarwari game da harkokin ilmi, ciki har da su Malala Yousafzai, wadda ke kai gwauro da mari, na ganin an bayar da
damar yin karatu ga ‘yan mata.

Mun ga wannan, ga ma’aikata kiwon lafiya, ciki har da likitocin Kasar Syria, game da Rundunar Wucin-gadin YaKar Cutar Shan Inna, wadanda — a wani lokacin, ke fadawa
cikin hadari — na bayar da allurai, domin kare lafiyar Kananan yara daga yin arangama da illar cutar ta shan inna.

Kuma, da haka, muna ganin irin wannan karimein da tausayin, na al’'ummar Musulmin Kasar Amirka — wadanda domin taimaka wa al’'umma, kan kai ga kai dauki ga
bala’o’i, dangane da bayar da kulawar kiwon lafiya, kyauta — na cika Ka’idodin addininsu, domin amfanin daukacin jama’ar Kasar Amirka.

Sallar Eid al-Adha, na tunatar da mu cewa, sadaka wata alaka ce da juna, da tausayawa. Kowannenmu — komai addininmu, (ko rashinsa) — na iya bayar da ta sa
gudunmawar, ta kuma yi tasiri.

Domin Karin bayani, a tuntubi yanar-gizo mai sunan:
http://iipdigital.usembassy.gov/st/english/article/2014/10/20141020310047.htm1?CP.rss=true#ixzz3GmtqNLs6

